
Klagebehandling eksamenskarakterar og standpunktkarakterar 2020 
 
1. Generelt  
Rundskrivet gjeld klage på eksamenskarakterar og standpunktkarakterar, jf. kapittel 5 i forskrift til 
opplæringslova.  
  
Klagefrist  
Fristen for å klage på vedtak som gjeld eksamenskarakterar og standpunktkarakterar er 10 dagar. 
Fristen skal reknast frå tidspunktet når meldinga om vedtaket er komen fram til den som har 
klagerett, eller når den som har klagerett, burde ha gjort seg kjend med vedtaket, jf. forskrift til 
opplæringslova § 5-5.  
 
Fastsetting av standpunktkarakter er eit enkeltvedtak og eleven skal difor ha skriftleg underretning, jf. 
forvaltningslova § 27. Klagefristen skal reknast frå den dato slik skriftleg underretning er motteke av 
eleven.  
 
Underretning 
Etter forvaltningslova § 15a, kan skolen nytte elektronisk kommunikasjon i kontakt med elevane. Det 
er eigne reglar for underretning til elevar/føresette og førehandsvarsel om enkeltvedtak i § 8 i 
eForvaltningsforskrifta. (forskrift av 25.06.2004) Av denne bestemmelsen følgjer det at enkeltvedtak 
skal gjerast tilgjengeleg i eigna informasjonssystem. Det er sett nærare krav til slike 
informasjonssystem i forskrifta. Vi legg til grunn at dei skoleadministrative systema som blir nytta i 
våre skolar, ikkje oppfyller krava til eigna informasjonssystem. Vidare vil vi understreke at det går 
klart fram av forarbeida til forskrifta at e-post ikkje skal nyttast til å sende teiepliktbelagt informasjon. 
 
Kravet til skriftleg underretning om standpunktkaraktervedtak vil vere oppfylt dersom det blir sendt 
melding til e-postadresse eller SMS som eleven har oppgitt om at vedtaket er lagt ut i itslearning 
/Skolearena. I desse tilfella skal klagefristen ikkje reknast frå den dagen karaktervedtaket blir lagt ut i 
itslearning eller Skolearena, men frå den datoen melding er sendt til den adressa som eleven har 
oppgitt. 
 
Rett til grunngiving 
Den som har klagerett, jf. § 5-2, kan innanfor klagefristen krevje grunngiving for karakterar i fag der 
det blir halde munnleg eksamen, fastsett standpunktkarakterar, karakter for praktisk eksamen eller 
standpunktkarakter i orden og i åtferd. Den som har klagerett, kan ikkje krevje grunngiving for 
karakterar til skriftleg eksamen, jf. § 5-7 i forskrift til opplæringslova.  
 
Klagefristen blir avbroten når den som har klagerett, ber om grunngiving for vedtaket. Ny frist på 10 
dagar gjeld frå det tidspunkt klagaren har fått grunngivinga, jf. § 5-5 i forskrift til opplæringslova.   
 
 

Frå: Til: 

Utdanningsavdelinga Dei vidaregåande skolane i Møre og Romsdal 
Dei private vidaregåande skolane i Møre og Romsdal  

Dato: Ref: 

28.04.2020 51866/2020/ 



   
 
 
 
 
 
 
 
 
 
 
 
 
 
 
 
 
 
 

 

2. Eksamen 
På grunn av Korona-situasjonen er eksamen for alle elevar avlyst våren 2020. Privatisteksamen blir 
gjennomført. 
 
2.1 Skriftleg eksamen    
Klage på karakter til skriftleg eksamen er regulert i forskrift til opplæringslova § 5-9.  
 
Vi viser til Utdanningsdirektoratet si heimeside for informasjon om klagefrist og saksbehandling:  
https://www.udir.no/eksamen-og-prover/eksamen/administrere-eksamen/#klagebehandling-
videregaende 
 
Registrering og sending av klage  
Skolen skal registrere alle klagene i PAS-eksamen. IKT-baserte svar blir tilgjengeleg for 
klagenemndene som ved primærsensuren. 
Om skolane sender inn papirsvar, skal originalsvaret sendast saman med ein følgjeseddel som blir 
skriven ut frå eksamenstenesta under "Kandidatstatus, karakter og klage". Skolen blir oppmoda om å 
ha ein kopi av svaret. Dokumenta må sendast som registrert post med sporing (t.d. «Ekspress over 
natta») til mottakaren. Oversikt over kven som har ansvar for klagebehandlinga finn ein i PAS-
eksamen, under menypunktet Klageansvar. Merk konvolutten med: Klagebehandling. 
 
Sjå link ovanfor for meir informasjon.  
 
Frist for ordinære klager 
Alle ordinære klager må vere hos Fylkesmannen som er ansvarleg for klagebehandlinga, 
innan fredag 3. juli 2020.  
 
Alle klager skal vere ferdigbehandla innan tirsdag 10. september 2020. 
 
Blir klagen send etter fristen, må skolen grunngi årsaka skriftleg til den Fylkesmannen som har ansvar 
for klagen i faget.  
 
Frist for hurtigklager 
Kandidatar som ønskjer rask behandling av si klage i eit fag der det er mogleg, må rekne med å få ein 
forkorta klagefrist. Vi ber skolane spesielt informere kandidatane om dette. For at klagene i desse faga 
skal bli behandla i samband med hurtigklagebehandlinga, må dei vere hos Fylkesmannen som er 
ansvarleg for klagebehandlinga, seinast kl. 12:00 onsdag 1. juli 2020. 
 
For informasjon om kva fag dette gjeld, sjå link ovanfor.  
 
Hurtigklagebehandlinga skal gjennomførast i veke 27 for alle fag. 
 
Resultat av klagebehandlinga 
Skolen finn klagenemnda si grunngiving og endeleg karakter i PAS-eksamen. Skolen er ansvarleg for 
at klagaren får melding om resultatet av klagebehandlinga. 
 
 
2.2. Munnleg eksamen og andre ikkje-skriftlege eksamenar  
Klage på munnleg eksamen og andre ikkje-skriftlege eksamenar er regulert i forskrift til 
opplæringslova §§ 5-10 og 5-11.  
 
Utan dokumentasjon som kan vurderast 
For eksamenar der det ikkje ligg føre dokumentasjon som kan vurderast av ei klagenemnd, kan det 
berre klagast på formelle feil som kan ha noko å seie for resultatet. Klaga må fremjast skriftleg og 
sendast Utdanningsavdelinga snarast mogleg. Klaga og fråsegna sendast til Utdanningsavdelinga 
elektronisk i ePhorte. Skolen sender kopi av fråsegnene til klagaren. Sjå rutine: 
https://mrfylke.no/Intranett/Fagavdelingar/Utdanning/Eksamen/Klage-paa-eksamen 
 
 

https://www.udir.no/eksamen-og-prover/eksamen/administrere-eksamen/#klagebehandling-videregaende
https://www.udir.no/eksamen-og-prover/eksamen/administrere-eksamen/#klagebehandling-videregaende
https://mrfylke.no/Intranett/Fagavdelingar/Utdanning/Eksamen/Klage-paa-eksamen


   
 
 
 
 
 
 
 
 
 
 
 
 
 
 
 
 
 
 

 

Klaga må vere hos Utdanningsavdelinga innan 2. juli 2020.   
Hugs å leggje ved:  

 klage frå kandidaten  
 fråsegn frå sensor  
 fråsegn frå eksaminator  
 fråsegn frå rektor  

 
Med dokumentasjon som kan vurderast 
Dersom ein slik eksamen resulterer i dokumentasjon som kan vurderast fagleg av ei klagenemnd, skal 
skolane sende klaga til Utdanningsavdelinga så snart som mogleg. Gult klageskjema skal nyttast. 
Klageskjema sendes til Utdanningsavdelinga elektronisk i ePhorte. Sjå rutine: 
https://mrfylke.no/Intranett/Fagavdelingar/Utdanning/Eksamen/Klage-paa-eksamen 
 
Klaga må vere hos Utdanningsavdelinga innan 14. august 2020.  
 
Dokumentasjon som ikkje kan skannast, t.d. produkt, sendast som registrert post med sporing (t.d. 
«Ekspress over natta») til Utdanningsavdelinga. 
 
 
3. Standpunktkarakterar 
På grunn av Korona-situasjonen våren 2020, er eksamen for alle elevar avlyst. Krava til å sette 
standpunkt før eksamen (lokal eksamen) og før fellessensur (sentral eksamen) fell bort når eksamen 
er avlyst. Det betyr at skolane kan sette standpunkt heilt mot slutten av skoleåret. 
 
3.1 Standpunktkarakterar i fag 
Klage på standpunktkarakterar i fag er regulert i forskrift til opplæringslova § 5-12.  
 
Skolane sender klagene til Utdanningsavdelinga så snart som mogleg. Klagene til Utdanningsavdelinga 
sendes elektronisk i ePhorte. Skolen sender kopi av fråsegnene til klagaren. Sjå rutine og skjema som 
skal nyttast: https://mrfylke.no/Intranett/Fagavdelingar/Utdanning/Klage-paa-standpunktkarakter 
 
Klagene må vere hos Utdanningsavdelinga innan 1. juli 2020.  
 
Det blir understreka at skolen skal sende klagesaker til Utdanningsavdelinga med unntak av dei 
tilfella der klage gjeld feilføring av karakter. Føringsfeil skal rettast og attesterast av rektor, jf. 
forskrift til opplæringslova § 3-39, 3. ledd.  
 
Klager på standpunktkarakter for Vg3 skal prioriterast og sendast fortløpande til 
Utdanningsavdelinga i ePhorte, helst innan 24. juni 2020. Dette med bakgrunn i fristane til 
Samordna opptak.  
 
Link til skjema som eleven skal nytte:   
https://mrfylke.no/om-oss/dokumentbase/elev-paa-vidaregaaande-skole/klage-paa-
standpunktkarakter 
 
Hugs å leggje ved:  

 klage frå eleven  
 fråsegn frå faglærar  
 fråsegn frå rektor  
 utskrift frå Skolearena  
 kopi av eventuelle varslingsdokument (forskrift til opplæringslova § 3-7) 
 eventuell anna dokumentasjon 

  
 
3.2. Standpunktkarakterar i orden og i åtferd   
Klage på standpunktkarakterar i orden og i åtferd er regulert i forskrift til opplæringslova  
§ 5-13.  

Skolane sender klagene til Utdanningsavdelinga så snart som mogleg. Klagene til Utdanningsavdelinga 
sendes elektronisk i ePhorte. Skolen sender kopi av fråsegnene til klagaren. Sjå rutine og skjema som 
skal nyttast: https://mrfylke.no/Intranett/Fagavdelingar/Utdanning/Klage-paa-standpunktkarakter 
 
Klagene må vere hos Utdanningsavdelinga innan 2. juli 2020. 
 
Klager på standpunktkarakter for Vg3 skal prioriterast og sendast fortløpande til 
Utdanningsavdelinga, innan 24. juni 2020. Dette med bakgrunn i fristane til Samordna 
opptak.  
 
Link til skjema som eleven skal nytte:   
https://mrfylke.no/om-oss/dokumentbase/elev-paa-vidaregaaande-skole/klage-paa-
standpunktkarakter  
 
Hugs å leggje ved:  

 klage frå eleven  
 fråsegn frå kontaktlærar  
 fråsegn frå rektor  
 kopi av ordensreglement for skolen  
 utskrift av protokoll som viser korleis skolen har behandla saka  
 kopi av varslingsdokument (forskrift til opplæringslova § 3-7)  

 
 
 
 
 
 
 

 
 
 
 
 
 
 
Gjenpart: 
Fylkeskommunedirektør  
Fylkesordføraren 
Lærarorganisasjonane 
Utdanningsutvalet 
Yrkesopplæringsnemnda 

Med helsing   
  

Kariann D. Flovikholm   Ann-Christin Hoel Lervik 
kst. fylkesutdanningssjef   rådgivar 

